Дәрес план-конспекты

Тема: "ОМОНИМНАР"
III сыйныф

татар төркеме

Роза Камалиева, Казан шәһәрендәге 6 нчы гимназиянең  татар теле һәм әдәбияты укытучысы.
 Максат: 
1.Үстереш  максаты: Укучыларның бәйләнешле сөйләмен  үстерү, аралашырга  өйрәтү. Материалны үзләштерүгә кызыксыну уяту. Логик  фикерләү,  уйлау  сәләтен,  уку  активлыгын,  мөстәкыйльлеген, монологик  сөйләмне  үстерү.
2.Белем бирү максаты: Укучыларны  омоним  турында  төшенчә  белән  таныштыру;  аларны җөмләдә дөрес итеп табарга һәм мәгънәләрен аңлатырга, синоним, антоним сүзләрдән аерырга  өйрәтү; Омонимнарны  мәгънә ягыннан аеру күнекмәләре булдыру. Укучыларның   фикер  йөртә  белү  сәләтләрен  үстерүне  дәвам  итү.
     3.Тәрбияви  максат:  Туган  як  табигатенә  сак  караш  тәрбияләү.
Дәрес  төре: Яңа  материалны  аңлату дәресе
Дәрес  тибы: Уку мәсьәләсен кую  һәм чишү

Технология: Иҗади үсеш технологиясе 
Җиһазлау: Дәреслек,  проектор, экран, тема буенча презентация.

Дәреснең  кыскача  планы:
I. Ориентлашу этабы

1. Психологик уңай халәт  тудыру.

2. Белемнәрне  тигезләү.

3. Уку мәсьәләсен  кую.

II. Адымлап башкару этабы

4.Уку мәсьәләсен  чишү.

III. Рефлексия. Дәрескә нинди уку мәсьәләсе  алган  идек?

                          Аны  ничек  чиштек?

                          Дәрескә гомуми бәя кую.


Өй эше бирү.

Дәрес  барышы.

  1.Оештыру  өлеше. Исәнләшү. Уңай  психологик  халәт  тудыру.

-Бүген сыйныфта  кем  кизү? 
-Укучылар,  бүген  көн  нинди?
- Табигатьтә нинди  үзгәрешләр  була?

2.Актуальләштерү.

- Алдагы дәресләрдә үткәннәрне искә төшереп китик әле. Нинди сүзләр белән таныштык? 
( Туры һәм күчерелмә, бер һәм күп мәгънәле, синоним һәм антоним сүзләр белән таныштык.)  Мисаллар ярдәмендә аңлатыгыз.(1.Бауның озыны, сүзнең кыскасы яхшы.2.Шундый матур,чибәр, сылу кызлар әкиятләрдә генә очрый икән.3.Аның битендә елмаю күренде. Тау битендә нарат үсеп утыра. Бу урындык агачтан ясалган.4.Күктә кояш көлә. Балалар мәзәк укыганда көләләр.)
-Дөрес, укучылар. Ә хәзер, әйдәгез синоним һәм антонимнарның кагыйдәләрен искә төшереп китик.  

- Булдырдыгыз, укучылар.Үткән дәрес темаларын яхшы үзләштергәнсез.

3.Уку мәсьәләсен кую.

- Хәзер игътибар белән тактага карагыз. Сүзләрне укыгыз һәм рус теленә тәрҗемә итегез, мәгънәләрен аңлатыгыз. (рәсемнәре белән предмет атамалары бирелә:көзге-көзге, ат-ат,көтү-көтү, йөз-йөз, басма-басма)

- Сораулар куеп сүз төркемнәрен билгеләгез.(көзге(нәрсә?)исем - көзге(нинди?)сыйфат;ат(нәрсә?)исем-ат(нишлә?)фигыль;көтү(нәрсә?)исем-көтү(нишләү?)фигыль;йөз(нәрсә?)исем-йөз(ничә?)сан-йөз(нишлә?)фигыль;басма(нәрсә?)исем-басма(нинди?)сыйфат-басма(нишләмә?)фигыль.)

- Бу сүзләр ничек языла? ( Бертөслеязыла, ләкин мәгънәләре төрле).

- Дәвам итәбез, тактада бирелгән рәсемнәргә карагыз, язылышын һәм мәгънәләрен аңлатыгыз. (1-10   слайдлар:ай,кыңгырау,тиен,казан,яз,чаба,юл сүзләре омоним буларак карала)

- Бу нинди сүзләр? Рус телендә сез мондый сүзләрне ничек атадыгыз? Рус телендә өйрәнгән кагыйдәне искә төшерегез. (Омонимы)

-Димәк, без бүген әйтелешләре бертөрле, мәгънәләре төрле булган сүзләр белән танышырбыз. 
 Бүгенге темабыз “Омонимнар” дип атала.(слайд №11(кагыйдә бирелә))
- Дәфтәрләргә число, теманы һәм тактада бирелгән матур язу күнекмәләрен язып куегыз.
ЯЛ  ИТҮ  МИНУТЫ

4.Уку мәсьәләсен чишү. Ныгыту.
 - Ә хәзер дәреслекләрдә бирелгән кагыйдәне укыйбыз.(32 бит)

 -  Тактада бирелгән ребусны чишеп карыйк. Нинди сүз яшерелгән икән? (слайд №12:ком,он,җим,йон,тар)

 - Дәреслекләрдә бирелгән 66 нчы күнегүне табабыз. Биремне эшлибез.

  - Ничек уйлыйсыз алдагы дәресләрдә үткән нинди сүзләр белән омонимнарны бутап була? (күп мәгънәле). (слайд №13. Омонимнарны күп  мәгънәле сүзләр белән бутарга ярамый.Күп мәгънәле сүзнең мәгънәләре үзара бәйләнгән була:самолет канаты-кош канаты, һ.б., ә омоним сүзләрнең мәгънәләре арасында бәйләнеш булмый:май(яз ае)-май(ризык),һ.б.)
-Тактада язылган сүзтезмәләрдән омонимнарны сайлап беренче баганага языгыз, ә  күп мәгънәле сүзтезмәләрне икенче баганага   языгыз. (слайд №14: кеше борыны-көймә борыны,йөз сум-кеше йөзе,ат кешни-ераккарак ат, мич авызы- бала авызы, һ.б. )
 - Хәзер дәреслекнең 32 нче битендә бирелгән 67нче күнегүне телдән эшлибез. Шигырьне укыйбыз һәм омоним сүзләрне табып мәгънәләрен аңлатабыз.

- 68 нче күнегүне бирем буенча язып эшлибез. Омоним сүзләрнең мәгънәләрен аңлатып, җөмләләр уйлап язабыз. Күнегүне мөстәкыйль эшлибез.

- Тактада бирелгән өзекләрдән омонимнарны табу.(слайд №15):

1.Кара карга 

  Төште карга,

Сикергәли ап-ак карда.

(Г.Мөхәммәтшин)

2.Тәлгать тоткан бер тиен, 

Мин Тәлгатьне үртимен:

- Менә сиңа ун тиен,

бир син миңа бер тиен.

(Ш.Галиев)

3.Күпме йөрсәк тә җәен, каптыралмадык җәен. 

Җәен эләкмәсә җәен, язын табарбыз җаен.

(тизәйткеч)

4.Дару белән өч шешә, шешә бавын теш чишә, 
шешә чишсәң, теш шешә.
(тизәйткеч)
5. Рефлексия.Йомгаклау.

-Бүгенге дәрестә нәрсәләр эшләдек? Ничек эшләдек?
                                                                                           Үзбәя һәм бәяләү
6. Өй эше. 
· 33 нче бит, 69 нчы күнегү бирем буенча эшләргә.
· Омонимнар кергән 5 җөмлә язарга.
Өй  эшенең типлары.
· Дәрестә эшләнгән эшләргә охшаш бирем.
· Ярым иҗади эш.

· Иҗади эш.

Дәреслек:  Ф.Ф.Харисов, Ф.М.Хисамова  “Татар  теле”, 3нче сыйныф, “Мәгариф”, 2009.

